PWYLLGOR RHEOLI DATBLYGU
22 Ionawr 2014
Yn bresennol: Mrs G Hayward (Cadeirydd)
Mr A Archer, Mr D Ellis, Cynghorydd P Harries, Cynghorydd S Hudson, Cynghorydd O James,  Cynghorydd L Jenkins, Cynghorydd RM Lewis, Cynghorydd PJ Morgan, Cynghorydd R Owens, Cynghorydd D Rees, Mr  AE Sangster a'r Cynghorydd M Williams.
[Cyrhaeddodd Ms C Gwyther ar ôl rhoi ystyriaeth i Eitem 3 ar yr agenda, a Mrs M Thomas yn ystod yr ystyriaeth o NP/13/0405]
[Parc Llanion, Doc Penfro 10.00am – 1.25pm]
1.
Ymddiheuriadau
Cafwyd ymddiheuriadau am absenoldeb wrth y Cynghorwyr M James, R Kilmister ac A Lee.  Roedd Mrs M Thomas wedi'i dal mewn tagfeydd a byddai'n cyrraedd yn hwyr.
2.
Datgelu buddiannau
Doedd yna ddim buddiannau i'w datgelu.
[Cyrhaeddodd Ms C Gwyther yn ystod yr ystyriaeth a roddwyd i'r eitem ganlynol]
3.
Cofnodion
Cyflwynwyd cofnodion y cyfarfodydd a gynhaliwyd ar 18  Rhagfyr 2013 a'r 13 Ionawr 2014 i'w cadarnhau a'u llofnodi.
PENDERFYNWYD cadarnhau a llofnodi cofnodion y cyfarfodydd a gynhaliwyd ar 18  Rhagfyr 2013 a'r 13 Ionawr 2014.
NODWYD.
4. Hawl i siarad yn y Pwyllgor
Hysbyswyd yr Aelodau gan y Cadeirydd bod rhybuddion priodol (cyn y dyddiad sydd wedi ei nodi) wedi dod i law oddi wrth bartïon a oedd yn dymuno defnyddio eu hawl i siarad yn y cyfarfod y diwrnod hwnnw. Yn unol â phenderfyniad Awdurdod y Parc Cenedlaethol yn ei gyfarfod a gynhaliwyd ar 7 Rhagfyr 2011, rhoddir yr hawl i siaradwyr i annerch am bum munud (mae’r partïon sydd â diddordeb wedi’u rhestru isod gyferbyn â’u ceisiadau perthnasol ac yn y drefn yr oedden nhw’n annerch y Pwyllgor):
	Rhif cyfeirnod
	Cynnig
	Siaradwr


	NP/13/0405
Cofnod 7(a) cyfeir

	Newid defnydd stiwdio artist yn llety gwyliau (Cais ôl-weithredol) - Morwynt, Abercastell
	Cynghorydd Jill Morgan, Gwrthwynebydd
Mr Alun Rees, Asiant


	NP/13/0426
Cofnod 7(b) cyfeir

	Codi adeilad ffrâm bren unllawr ar wahân a fydd yn cynnwys pwll nofio a chyfleusterau - Henllan, Dinas

	Athro John Ratcliffe, Gwrthwynebydd

	NP/13/0434
Cofnod 7(c)
cyfeir

	Dymchwel y tŷ gwydr a’r adeiladau cysylltiedig, codi adeiladau newydd yn y ganolfan arddio yn lle’r rhai presennol, a chodi 18 o gabanau pren at ddibenion gwyliau mewn lleoliad sydd wedi’i dirweddu – Meithrinfa Llanisan-yn-Rhos, Llanisan-yn-Rhos

	Mr John Everett, Cyngor Cymuned
Mr Jonathon Boot, Ymgeisydd

	NP/13/0539, ac ati
Cofnodion 7(f) a'r cyfeirnodau dilynol

	Newydd defnydd o ganolfan addysg i ganolfan ymwelwyr, ynghyd ag estyniadau a newidiadau, gwaith tirweddu yn y maes parcio, newid defnydd Pantglas o ganolfan ymwelwyr i swyddfa ac ar gyfer defnydd y staff. Estyn y bloc toiledau presennol a chodi strwythur pabell (lled-barhaol) – Caer Oes Haearn Castell Henllys, Felindre Farchog, Crymych. Ceisiadau arwyddion cysylltiedig amrywiol hefyd.
	Mr Phil Roach, ymgeisydd


5.
Ceisiadau Cynllunio ddaeth i law ers y cyfarfod diwethaf


Atgoffwyd yr Aelodau gan y Pennaeth Rheoli Datblygu o’r arfer oedd wedi’i gytuno o gyflwyno ceisiadau “newydd” gerbron y Pwyllgor er gwybodaeth.  Y ceisiadau “newydd” hyn oedd y rheiny a ddaeth i law ers paratoi’r agenda blaenorol ac roedden nhw i’w trin o dan bwerau dirprwyol y swyddogion neu fe fydden nhw’n cael eu trin gan y Pwyllgor Rheoli Datblygu maes o law.  Cafodd manylion y 28 o geisiadau, felly, eu cyflwyno er gwybodaeth a hysbyswyd yr Aelodau bod 11 ohonyn nhw’n cael eu hystyried yn annilys.

NODWYD
6.
Dyletswyddau Aelodau wrth Benderfynu Ceisiadau

Roedd adroddiad y Cyfreithiwr yn crynhoi swyddogaeth y Pwyllgor o fewn y ddarpariaeth gynllunio ac yn nodi’r rheidrwydd i benderfynu yn unol â threfniadaeth statudol a’r Cynllun Datblygu Lleol oedd wedi’i fabwysiadu oni bai bod ystyriaethau perthnasol yn awgrymu’n wahanol.  Pwysleisiwyd bod rhaid anwybyddu ystyriaethau nad oedden nhw’n berthnasol wrth benderfynu materion cynllunio a nodwyd mai eithriad prin iawn oedd ystyriaeth o amgylchiadau personol fel ystyriaeth berthnasol.  Tra bo’r Aelodau’n gweithredu’r Deddfau Cynllunio yn gyfreithlon ac mewn modd teg a diduedd fe fydden nhw hefyd yn cydymffurfio â dyletswyddau’r Awdurdod o dan y Ddeddf Hawliau Dynol 1998 fel yr oedd yn ymwneud â phenderfyniadau cynllunio.  Roedd hefyd yn bwysig i’r Aelodau ddefnyddio’r cyfarwyddyd a gynhwysid yn y ddogfen Arfer Da o fewn Cynllunio o eiddo’r Awdurdod wrth iddyn nhw gyflawni eu dyletswyddau statudol.

NODWYD
7.
Adroddiadau’r Pennaeth Rheoli Datblygu
Bu’r pwyllgor yn ystyried adroddiadau manwl y Pennaeth Rheoli Datblygu, ynghyd ag unrhyw ddiweddariadau a adroddwyd ar lafar ar y diwrnod ac sydd wedi’u cofnodi isod.  Penderfynodd y Pwyllgor y ceisiadau yn y modd canlynol (nodir y penderfyniad ynghylch pob un yn dilyn y manylion a nodir am y cais perthnasol):  
[Cyrhaeddodd Mrs M Thomas yn ystod y drafodaeth ar y cais canlynol]
	(a)
	CYFEIRNOD:
	NP/13/0405

	
	YMGEISYDD:
	Meistri S, L ac M Barrett, Davies a Ward

	
	CYNNIG:
	Newid defnydd stiwdio arlunydd yn llety gwyliau (Cais ôl-weithredol)

	
	LLEOLIAD:
	Morwynt, Abercastell, Hwlffordd


Atgoffwyd yr Aelodau fod caniatâd cynllunio yn cael ei chwennych ar gyfer newid defnydd o adeilad ategol unllawr i fod yn llety gwyliau sengl a fyddai'n dal i fod o fewn talar bresennol y brif annedd, Morwynt.  Ar hyn o bryd roedd gan yr adeilad ategol ganiatâd cynllunio ar gyfer defnydd fel stiwdio arlunydd wedi'i gysylltu â'r prif adeilad.  Ond defnyddiwyd yr adeilad yn ddiweddar fel llety gwyliau ac roedd yr Awdurdod wedi dechrau'r broses orfodaeth oherwydd y defnydd nad oedd wedi'i awdurdodi.  Cyflwynwyd y cais presennol o ganlyniad i'r broses hon ac o'r herwydd di-rymwyd unrhyw waith gorfodaeth pellach nes bod y cais wedi'i benderfynu.
Cafodd y cais ei roi gerbron y Pwyllgor yn wreiddiol ym mis Rhagfyr 2013 pan benderfynwyd gohirio delio â'r cais i roi amser digonol i Gyngor Cymuned Mathri ddarparu ymateb i'r trefniant parcio a throi diwygiedig oedd yn rhan o'r datblygiad arfaethedig.  Roedd y Cyngor Cymuned wedi gwrthwynebu'r cais fel roedd wedi'i gyflwyno, ond ar adeg ysgrifennu'r adroddiad nid oedd sylwadau pellach wedi dod i law ynghylch y parcio a'r troi arfaethedig.  Byddai'r datblygiad arfaethedig yn unol â pholisïau’r cynllun datblygu cyfredol ac, felly, pe na bai yna wrthwynebiad perthnasol pellach yn cael ei leisio i'r trefniadau parcio a throi diwygiedig ar gyfer Yr Efail a Morwynt, ystyrid y cynnig yn dderbyniol a'r argymhelliad oedd cymeradwyo'r cais.
Y cyntaf i siarad ynglŷn â'r cais oedd y Cynghorydd Jill Morgan o Gyngor Cymuned Mathri.  Dywedodd er eu bod wedi canfod yr Awdurdod yn gynorthwyol yn y gorffennol roedd y Cyngor Cymuned y tro hwn o'r farn fod yr holl drefn yn ymwneud â'r cais yn annerbyniol, yn arbennig o ran cyfathrebu.  Esboniodd fod y Cyngor Cymuned wedi rhoi sêl bendith i'r cais gwreiddiol ar gyfer addasu'r adeilad yn stiwdio arlunydd ar yr amod na fyddai'n cael ei ddefnyddio fel llety gwyliau nac ar gyfer unrhyw ddiben masnachol arall.  Roedd y defnydd presennol yn tramgwyddo hyn; cafodd hyn ei gyfleu i'r Awdurdod ond dywedodd na chafodd camau eu cymryd.  Aeth yn ei blaen i ddweud fod yr amodau gwreiddiol wedi'u gosod oherwydd y prinder lle parcio a throi a'r anawsterau y medrai hyn ei achosi i ddefnyddwyr y llecyn parcio a throi cyfagos.  Ni chredai'r Cyngor Cymuned fod y mater hwn wedi'i ddatrys ac ofnai, er gwaethaf y cynlluniau diwygiedig, byddai cerbydau o'r eiddo yn dal i barcio y tu fas i'r llecyn sydd wedi'i glustnodi. Roedden nhw hefyd yn holi sut fyddai'r amod yn cael ei orfodi.  Cyfeiriodd Ms Morgan wedyn at fancyn pridd newydd oedd wedi'i greu ar hyd ochr Yr Efail a holodd p'un a oedd hyn yn awgrym fod yna lecyn parcio ychwanegol yn cael ei greu.  Roedd y Cyngor Cymuned o'r farn y dylai'r Pwyllgor ymweld â'r safle i weld drostynt eu hunain a phwysleisiodd ei bod yn allweddol cofio nad oedd Yr Efail erioed wedi cael caniatâd ar gyfer defnydd preswylio llawn am y byddai hynny'n arwain at broblemau pellach yn y dyfodol.
Siaradodd Mr Alun Rees, yr asiant, wedyn.  Roedd am ailadrodd nifer o bwyntiau a wnaed gan y swyddogion - bod y cais yn gwbl unol â gofynion y cynllun datblygu cyfredol, a bod yna gynllun datblygu gwahanol mewn grym pan wnaed y cais gwreiddiol ar gyfer stiwdio arlunydd.  Esboniodd Mr Rees ei fod yn beiriannydd priffyrdd, a'i fod wedi cytuno i ofynion y nifer o gerbydau y gellid eu cadw yno a'r trefniant i ganiatáu mynediad i'r brif annedd a'r llety gwyliau gyda'r Awdurdod Priffyrdd.  Roedd y trefniadau diwygiedig yn unol â'r gofynion hyn ac, felly, roedd y mater wedi'i ddatrys.  Terfynodd trwy ddweud gan fod y cynnig yn cydymffurfio â pholisïau'r CDLl ac yn delio â phryderon yr Awdurdod Priffyrdd, roedd yn ofynnol i'r Aelodau i ystyried y cais mewn goleuni cadarnhaol ac i roi caniatâd cynllunio.
Wrth drafod y cais cytunai rhai Aelodau y byddai ymweliad safle o gymorth er mwyn iddyn nhw gael gweld y sefyllfa drostynt eu hunain a chafodd y cynnig ei eilio.  Mynnodd Aelodau eraill fod y Pwyllgor yn ymddiried yn y cyngor a roddid gan swyddogion proffesiynol a chan bod y Swyddog Priffyrdd wedi'i fodloni gan y trefniadau doedd yna ddim rheswm dros ymweld â'r safle.  Roedd yr Aelodau'n awyddus i sicrhau bod yr atodiad yn glwm i'r adeilad cyfredol ac na ellid ei werthu ar wahân iddo. Cynghorodd y swyddogion y gellid llunio amod wedi'i ysgrifennu'n briodol i'w gynnwys yn ychwanegol i'r amod preswyl.  Mynegwyd peth pryder hefyd ynghylch y clawdd pridd y cyfeiriwyd ato gan y gwrthwynebydd a ph'un a oedd yn effeithio ar linellau gwelededd.  Cynghorodd y swyddogion y byddai'r Awdurdod Priffyrdd wedi ystyried y llinellau gwelededd ond, ar yr un pryd, gellid cynnwys amod yn ei gwneud yn ofynnol i gynnal y llinellau gwelededd mewn unrhyw ganiatâd cyhyd â bod yr Awdurdod Priffyrdd yn fodlon ar hynny.
Cymrwyd pleidlais ar fater ymweliad safle a chafodd ei golli o dair pleidlais i 10.  Pleidleisiwyd wedyn ar y cynnig gwreiddiol, gyda'r amodau, ac fe gariwyd y dydd o naw pleidlais i dair gydag un bleidlais yn cael ei hatal.
PENDERFYNIAD: Cymeradwyo'r cais yn amodol ar osod amodau safonol yn ymwneud ag amser, yn unol â chynlluniau diwygiedig, amod preswylio gwyliau, yr eiddo wedi'i glymu i'r brif annedd ac amodau a awgrymwyd gan ymgynghorwyr statudol.  Byddid yn ymgynghori â'r Awdurdod Priffyrdd o ran cynnwys amod yn awdurdodi cynnal llinellau gwelededd.
	(b)
	CYFEIRNOD:
	NP/13/0426

	
	YMGEISYDD:
	Mr R Pott

	
	CYNNIG:
	Codi adeilad ffrâm bren unllawr ar wahân a fydd yn cynnwys pwll nofio a chyfleusterau

	
	LLEOLIAD:
	Henllan, Dinas


Roedd y cynnig hwn yn ymwneud â chodi adeilad gardd tu fas, ar wahân, i ddarparu cyfleuster pwll nofio domestig.  Adroddwyd bod y safle yn ffurfio rhan o dalar Henllan, annedd ar wahân wedi'i gosod nôl o'r ffordd fawr ac yn rhannu ffordd fynediad breifat sy'n eiddo i'r perchennog.  Byddai'r adeilad wedi'i guddio i raddau helaeth gan y coed a'r llwyni sydd yno eisoes ac ni fyddai'n amlwg weledol o'r un man cyhoeddus.  Bydd rhaid gosod yr adeilad mewn modd a fydd yn creu effaith clos gyda bwthyn traddodiadol, ac ni ystyrid y byddai golwg a chymeriad yr eiddo yn cael ei effeithio'n andwyol.  Nid ystyriwyd felly fod yna'r un gwrthwynebiad cynllunio cynaliadwy i'r datblygiad ac argymhellwyd ei gymeradwyo.  Roedd y cais gerbron y Pwyllgor am fod yr argymhelliad hwn yn groes i safbwynt Cyngor Cymuned Dinas a fynnai fod yr adeilad yn rhy fawr ar gyfer y safle ac yn rhy agos at y ffermdy hynafol a'r twlc mochyn. Adroddwyd yn y cyfarfod fod Swyddog Tirwedd yr Awdurdod wedi'i fodloni y gellid diogelu'r coed ar y safle.
Anerchwyd y Pwyllgor wedyn gan wrthwynebydd, yr Athro John Ratcliffe, a esboniodd ei fod yn byw gyferbyn â Henllan.  Ni chredai fod yna unrhyw gynsail ar gyfer adeilad pleser o'r fath mewn gardd ac roedd am herian nifer o bwyntiau yn adroddiad y swyddogion.  Cytunai â barn Cyngor Cymuned Dinas fod yr adeilad yn rhy fawr a'r safle'n amhriodol;  o ran cymhariaeth dywedodd fod ôl troed yr adeilad arfaethedig yn fwy na fyddai ar gyfer annedd tair ystafell wely gyffredin - ni chredai fod hyn yn ‘rhesymol ar gyfer adeilad atodol’ fel roedd wedi'i gofnodi.  Roedd hefyd yn anghytuno ag asesiad y swyddog ei fod wedi'i leoli mewn llecyn gardd agored a'i fod yn ychwanegu at yr effaith clos oedd wedi'i greu gan yr adeiladau sydd yno eisoes, gan ddweud ei fod yn safle coediog yn ymylu ar glawdd deheuol ei ardd a bod y llecyn 'clos' yn cynnwys dwy annedd breswyl fodern.  Ystyriai'r Athro Ratcliffe fod yna gyfleoedd eraill oddi fewn talar Henllan, ac y byddai'r adeilad wedi'i leoli'n fwy priodol i ffwrdd o'r lleoliad arfaethedig.  Aeth yn ei flaen i ddweud o ran preifatrwydd a mwynder na fyddai'r coed presennol yn darparu cuddiad effeithiol am fod eu canopi'n uwch na tho'r adeilad arfaethedig a bod cyflwr y clawdd cyfredol yn wantan.  Credai y byddai'r cloddio helaeth yn effeithio ar y coed.  O ganlyniad ystyriai'r Athro Ratcliffe y byddai'r stribed hir o wal yr adeilad arfaethedig yn cael ei thremio o ystafelloedd byw ei dŷ am eu bod wedi'u lleoli ar y llawr cyntaf.  Yn olaf roedd wedi'i synnu nad oedd yna ddim sylw wedi'i roi i gynaladwyedd yr adeilad yn yr adroddiad, o ran y defnydd o ddŵr ac arbed ynni, am y byddai wedi disgwyl safonau uchel o'r fath ar gyfer pwll nofio yn y Parc Cenedlaethol.  I gloi dywedodd fod yr adroddiad yn anghywir ac yn ddiffygiol a bod yr adeilad yn rhy fawr ac y dylid ei leoli mewn man arall o fewn talar yr eiddo.
Mynegodd rhai Aelodau syndod o ystyried argymhelliad y swyddog gan ystyried fod y cynnig yn tynnu oddi ar yr hyn a oedd yn adeilad traddodiadol a deniadol, hyd yn oed os nad oedd wedi'i restru, ac y byddai'n niweidiol i nodweddion arbennig y Parc Cenedlaethol.  Mynegwyd pryder hefyd ynghylch llygredd golau, dyluniad salw'r adeilad arfaethedig a cholli llecyn gardd.  
Wrth ddelio gyda rhai o'r pwyntiau a wnaed gan y gwrthwynebydd holodd yr Aelodau a fyddai'n bosib lleoli'r adeilad ar ochr arall y tŷ fel na fyddai mor ymwthiol o ran eiddo cymdogion, a hefyd mater cynaladwyedd.  Atebodd y swyddogion fod y Pwyllgor wedi'i gyfyngu i ddelio â'r cais a oedd gerbron.  O ran cynaladwyedd doedd y safonau ar gyfer adeiladau atodol ddim mor llym ag ar gyfer anheddau newydd ond byddai'r adeilad yn cael ei ynysu ac ystyrid bod y deunyddiau a ddefnyddid - coed a llechi - yn gynaliadwy.
Cymrwyd pleidlais ar y gwelliant wedyn yn argymell gwrthod y cais a chafodd hwn ei golli ar bleidlais fwrw'r Cadeirydd. Pleidleisiwyd ar y cynnig gwreiddiol wedyn a chafodd hwn ei gario o wyth pleidlais i chwech.
PENDERFYNIAD: Cymeradwyo'r cais yn amodol ar osod amodau yn ymwneud â chyfyngiad amser safonol, cydymffurfio â'r cynlluniau sydd wedi'u cymeradwyo ac adroddiadau cysylltiedig, a chyfyngu'r defnydd i amcanion sy'n atodol i eiddo preswyl Henllan.
[Adroddwyd bod cyfeiriad wedi'i wneud yn adroddiad NP/13/0434 at atodiad nad oedd wedi'i gynnwys yn yr adroddiad.  Cafodd hwn ei ddosbarthu a rhoddwyd ychydig funudau i'r Aelodau i ddarllen y ddogfen.]
	(c)
	CYFEIRNOD:
	NP/13/0434

	
	YMGEISYDD:
	Canolfan Arddio Llanisan-yn-Rhos

	
	CYNNIG:
	Dymchwel y tŷ gwydr a’r adeiladau cysylltiedig, codi adeiladau newydd yn y ganolfan arddio yn lle’r rhai presennol, a chodi 18 o gabanau pren at ddibenion gwyliau mewn lleoliad sydd wedi’i dirweddu.

	
	LLEOLIAD:
	Meithrinfa Llanisan-yn-Rhos, Llanisan-yn-Rhos, Hwlffordd



Roedd y cais yn cynnig dymchwel y tai gwydr segur presennol ynghyd ag adeiladau cysylltiol, gosod adeiladau newydd yn lle'r adeiladau canolfan arddio bresennol, ynghyd â chodi 18 o gabanau pren at ddibenion gwyliau mewn llecyn wedi'i dirweddu ym Meithrinfa Llanisan-yn-Rhos.  Roedd y cais yn ail-gyflwyniad o gynllun a wrthodwyd gan yr Awdurdod ym mis Mawrth 2013, ond roedd y cais cyfredol, a oedd drachefn yn cynnig 'cabannau gwyliau', yn ceisio newid eu ffurf o unedau carafán symudol i unedau cabannau sefydlog. Roedd y cais hefyd yn gwaredu darn o dir a gynigiwyd cynt fel llecyn picnic/hamdden/bywyd gwyllt yn gysylltiedig â'r safle a oedd wedi'i leoli i'r gorllewin ac yn cynnwys darpariaeth ar gyfer tirweddu.
Roedd y swyddogion wedi ystyried y cynnig yn ofalus yng nghyd-destun polisïau cynllunio lleol a chenedlaethol perthnasol yn ogystal â'r holl ystyriaethau materol berthnasol.  O ganlyniad yr argymhelliad oedd gwrthod y cais am ddau reswm.  Y rheswm cyntaf oedd am fod y cynllun yn darparu 18 o gabannau gwyliau newydd mewn ardal o gefn gwlad oedd yn groes i bolisïau 7, 35, 37 a 38 o'r Cynllun Datblygu Lleol sydd wedi'i fabwysiadu am nad yw'r polisïau'n caniatáu codi lletyau gwyliau newydd yn y Parc Cenedlaethol.  Roedd yna eithriadau i'r polisi hwn yn cynnwys amgylchiad pan mae yna gynllun yn ymwneud ag addasu adeiladau sydd eisoes yng nghefn gwlad, pan mae cynnig yn ymwneud â chodi llety gwyliau o fewn canolfan ar safle tir llwyd a lle cynigir newid o wersylla/carafanio i lety hunanarlwyo.  Ond doedd y cynllun ddim yn cydymffurfio â'r eithriadau oedd wedi'u gosod allan yn y polisi oedd wedi'i fabwysiadu.  Yr ail reswm oedd bod y cabannau arfaethedig, oherwydd eu gosodiad, lleoliad a dyluniad yn newid golwg a chymeriad y tir mewn modd annerbyniol o fewn y Parc Cenedlaethol a fyddai'n niweidiol i'w nodweddion arbennig.  O ganlyniad nid oedd y datblygiad yn cydymffurfio â pholisïau wyth a 15 o'r Cynllun Datblygu Lleol.
Roedd yr ymgeisydd wedi lleisio ystyriaethau materol berthnasol yn awgrymu fod hwn yn safle unigryw gerllaw canolfan oedd yn bod eisoes ac na fyddai'n gosod cynsail, ond yn denu manteision cyflogaeth ac yn darparu llety gwyliau o ansawdd gwell yn y rhan hon o Sir Benfro.  Yn ychwanegol roedd yr Awdurdod wedi derbyn deiseb wrth drigolion Llanisan-yn-Rhos a thu hwnt yn cefnogi'r datblygiad.  Ond nid oedd yr ystyriaethau materol berthnasol a gyflwynwyd yn cael eu hystyried yn ddigonol i orbwyso'r niwed neu'r safbwynt polisi yn y cyswllt hwn.  Pryderai'r swyddogion y byddai cynsail peryglus yn cael ei osod o ran adeiladau segur mewn lleoliadau cefn gwlad.  Byddai creu safle ar gyfer 18 o gabannau hefyd yn tynnu ymwelwyr o safleoedd cyfredol a'r ateb i sicrhau gwell ansawdd i gyfleusterau oedd uwchraddio’r rhai sy'n bod eisoes yn unol â'r hyn a nodir yn y Cynllun Rheoli Cyrchfannau ar gyfer Sir Benfro sydd wedi'i fabwysiadu. O'r herwydd yr argymhelliad oedd gwrthod y datblygiad.
Y siaradwr cyntaf oedd Mr John Everett o Gyngor Cymuned Llanisan-yn-Rhos a esboniodd ei fod yn aelod ers 35 mlynedd ac nad oedd erioed wedi gweld datblygiad yn ennyn y fath gefnogaeth yn lleol. Roedd y Cyngor Cymuned yn credu bod y gwrthwynebiad i'r cynnig wedi'i seilio ar ddehongliad o bolisi'r CDLl ac ar ôl scrwtineiddio'r CDLl daethpwyd ar draws llawer o bolisïau oedd yn cefnogi'r newid defnydd, ac fe'u hamlinellodd, yn ogystal â chyfeiriadau cyson at gynnal cymunedau gwledig.  Ychwanegodd fod dirfawr angen cyflogaeth yn y pentref ac y byddai hyd yn oed naw o swyddi yn gwneud gwahaniaeth mawr.  O ran llety gwyliau, nid oedd y cyfleuster hwn wedi'i rannu'n gyfartal ar draws y sir a doedd yna ddim llety o'r math hwn ym Mhenrhyn Dale ar hyn o bryd.  Wrth droi at yr hyn a oedd yn weddill o'r tai gwydr, byddai'r rhain yn gwaethygu hyd yn oed ymhellach ac yn ddolur ar y dirwedd pe na ddeuid o hyd i ddefnydd cynaliadwy ar eu cyfer; ond pe bai'r cais yn cael ei gymeradwyo byddai'r safle'n cael ei drawsffurfio.  Roedd y Cyngor Cymuned felly yn gofyn i'r Pwyllgor wrando ar farn unfrydol y trigolion lleol a chaniatáu datblygu'r safle hwn i fod yn rhywbeth i ymfalchïo ynddo.
Anerchwyd y Pwyllgor gan yr ymgeisydd, Mr Jonathan Boot, wedyn.  Pan gafodd y cais ei ystyried y tro blaenorol dim ond o fwyafrif bychan y cafodd ei wrthod meddai.  Roedd felly wedi cymryd ystyriaeth o safbwynt y Pwyllgor ac wedi gwella'r cynllun.  Roedd y cabannau'n fwy atyniadol, yn anelu am ben uchaf y farchnad, ac roedd y rhanguddio wedi'i wella.  Roedd cynllun y safle hefyd yn llai ffurfiol.  O ran y gormodedd ymddangosiadol roedd hwn yn gyffredinol ac nid yn benodol berthnasol i'r ardal; ar ben uchaf y farchnad roedd yna alw anferthol a phrinder cyflenwad.  Roedd Mr Boot o'r farn fod angen gwelliannau o ran y safleoedd presennol a'r un modd bod angen safleoedd newydd.  Nododd hefyd fod y cabannau yn addas ar gyfer pobl anabl ac roedd yna alw am lety gwyliau o'r fath hefyd.  Mewn byd delfrydol dywedodd y byddai'r tai gwydr yn cael eu defnyddio ar gyfer eu hamcan gwreiddiol ond doedd hynny ddim yn fasnachol bosib mwyach.  Byddai ailddatblygu'r safle yn darparu hwb economaidd i'r ardal trwy ddiogelu swyddi yn ogystal â chreu swyddi newydd gan fod o fudd i fusnesau lleol ac o'r herwydd i'r economi lleol.  Credai y dylid ystyried pob safle yn ôl ei haeddiant a bod yna ystyriaethau materol berthnasol o bwys dros gymeradwyo'r cais yn groes i'r cynllun datblygu.  Terfynodd trwy ddweud fod y cynigion wedi sicrhau cefnogaeth y Cyngor Cymuned, yr AC a'r AS lleol yn ogystal â deiseb enfawr ac anogodd yr Aelodau i gefnogi'r cais.
Siaradodd nifer o Aelodau o blaid y cais, gan dynnu sylw at ansawdd y cabannau a gynigid, y ffaith eu bod yn addas ar gyfer pobl anabl a chytuno nad oedd yna fawr o lety gwyliau ar gael yn ne orllewin y sir yn anterth y gwyliau.  Roedden nhw hefyd yn awyddus i gefnogi busnes mewn ardal wledig i barhau'n hyfyw ac i greu a chynnal swyddi newydd.  Rhesymau eraill a roddwyd dros gefnogi'r cais oedd ail-ddatblygu safle segur, safle tir llwyd a nerth y gefnogaeth leol.  
Dywedodd y Pennaeth Rheoli Datblygu na ddylid rhoi caniatâd ar y sail fod rhywbeth yn segur ond ar y sail p'un a oedd y cynnig yn dderbyniol neu beidio.  Ychwanegodd fod llawer o adeiladau fferm yn segur ond na fyddai am weld datblygiadau cyffelyb mewn mannau eraill ar draws y sir.  Hyd yn oed pe bai'r Aelodau am weld y safle'n cael ei ail-ddatblygu roedd yna ddewisiadau eraill a oedd yn bwysicach yn ôl strategaeth y CDLl, megis rhyddhau tir adeiladu tai eithriadol.
Ond roedd Aelodau eraill yn awyddus i nodi nad oedd amheuaeth fod y cais yn groes i bolisi a'r mater oedd p'un a oedd ystyriaethau materol berthnasol yn gorbwyso hynny.  Pwysleisiodd un Aelod mai blaenoriaeth yr Awdurdod oedd diogelu tirwedd y Parc Cenedlaethol ac ofnai y byddai'r cais hwn yn gosod cynsail.  Pwysleisiodd na ddylid gosod rhywbeth oedd yn groes i bolisi yn lle datblygiad segur dim ond am ei fod yn welliant.
Cafwyd peth trafodaeth ynghylch p'un a fyddai'r cabannau'n darparu llety gwyliau neu yn breswylfeydd i'r perchnogion ac esboniodd yr ymgeisydd y byddai'n rhaid gwerthu rhai o'r cabannau oherwydd y sefyllfa economaidd ac roedd y ffigyrau yn y cais felly wedi'u seilio ar dymor 20 wythnos. Cyfeiriodd Aelod arall at y ffaith fod perchnogaeth yn amherthnasol am fod pob perchennog yn ceisio crynhoi arian.
Cafodd cynnig i gymeradwyo'r cais ei eilio wedyn.  Pan gafodd ei roi i bleidlais fe gariodd y dydd o naw pleidlais i bedair ac un bleidlais yn cael ei hatal.  
Cynghorwyd yr Aelodau fod cynnig i gymeradwyo cais yn groes i argymhelliad swyddogion yn wyriad sylweddol oddi ar y polisi roedd yr Awdurdod wedi'i fabwysiadu ac, o'r herwydd, roedd rhaid gweithredu arfer yr Awdurdod o ganiatáu 'cyfnod oedi', ac o ganlyniad byddai'r cais yn cael ei ail-ystyried yng nghyfarfod nesaf y Pwyllgor pan fyddid yn cofnodi pob pleidlais.  Pwysleisiwyd y byddai hyn yn caniatáu amser ar gyfer ystyried amodau priodol pe bai'r Aelodau'n pleidleisio o blaid y cynnig drachefn.
PENDERFYNIAD: Gohirio'r cais tan y cyfarfod nesaf o'r Pwyllgor Rheoli Datblygu am fod yr Aelodau wedi penderfynu cymeradwyo'r cais, yn groes i argymhelliad y swyddogion, ac ystyrid fod hyn yn wyriad sylweddol oddi wrth y polisi a fabwysiadwyd gan yr Awdurdod.
	(d)
	CYFEIRNOD:
	NP/13/0486

	
	YMGEISYDD:
	Mr S Jones

	
	CYNNIG:
	Ailddylunio’r byngalo presennol er mwyn cael to talcennog ynghyd â chodi estyniad unllawr mwy o faint yn y cefn yn lle’r un presennol. Hefyd mae’r cais yn cynnwys ffenestri, ffenestri to, a simddeau newydd, ynghyd ag addasiadau ac estyniadau i’r garej bresennol, cau’r mynediad presennol i gerbydau, a chreu mynediad newydd i gerbydau i’r safle o’r dalar estynedig arfaethedig

	
	LLEOLIAD:
	Watamu, Cilgwyn, Trefdraeth


Adroddwyd bod Watamu yn fyngalo ar wahân gyda tho talcennog ynghyd â swyddfa/garej storfa fawr ar wahân ac adeiledd storfa wedi'u lleoli i'r de o'r annedd.  Roedd mynediad cerbydau i'r safle ar hyn o bryd wedi'i ddarparu gan feidr fer a chul ynghyd â gât fynediad wedi'i lleoli rhyw dri metr oddi ar y ffordd, sy'n atal cerbydau rhag tynnu oddi ar y ffordd yn gyfan gwbl cyn y gellir agor y glwyd.
Roedd swyddogion o'r farn bod y cynnig arfaethedig i ymestyn ychydig o'r dalar er mwyn creu ffordd fynediad newydd yn dderbyniol yn y cyswllt hwn ac na fyddai'n arwain at golli tir amaethyddol gwerthfawr.  Ystyriwyd bod y cynllun arfaethedig ar gyfer newidiadau ac estyniad i'r annedd a'r adeiledd garej yn dderbyniol a bod y raddfa, maint, ffurf a'r dyluniad manwl yn cyd-weddu â'r cynllun dylunio cyffredinol oddi fewn i'r safle.  Byddai golwg a lleoliad y tirweddu newydd yn sicrhau gwelliant i fwynderau gweledol y safle presennol heb effeithio'n andwyol ar eiddo cymdogion a'r ardal oddi amgylch.  Byddai'r cynnig hefyd yn cynnal nodweddion arbennig y Parc Cenedlaethol wrth edrych o'r dirwedd union ac ehangach.  O'r herwydd roedd yn bosib cefnogi'r cynnig yn amodol ar gadw amodau priodol.
Roedd y cais gerbron y Pwyllgor i'w benderfynu am fod safbwynt Cyngor Cymuned Nanhyfer yn groes i eiddo'r swyddogion.  Pan gysylltwyd â nhw'n wreiddiol roedden nhw wedi cynghori eu bod yn cefnogi'r newidiadau i'r annedd ond nad oedden nhw'n cefnogi'r newidiadau i'r garej am eu bod yn gweld y rheiny yn gychwyn ar gyfer creu annedd newydd.  Pan ofynnwyd am eglurhad, eu barn gyffredinol oedd gwrthwynebu'r cais.
Cadarnhaodd y swyddogion eu bod yn argymell gosod amod yn cyfyngu'r defnydd o'r adeiledd garej ar gyfer dibenion atodol yn unig ac eglurwyd bod hyn yn golygu na fedrai ffurfio endid ar wahân i'r brif annedd ond y gallai gymryd ffurf llety gorlif dros dro, ystafell chwarae neu garej.  Roedd yr Aelodau yn fodlon o weld gosod amod o'r fath gan obeithio y byddai hyn yn lleddfu pryderon Cyngor Cymuned Nanhyfer.  Gofynnodd un Aelod i'r swyddogion a oedden nhw'n pryderu ynghylch colli dyluniad clasurol, cyn-1939 o bosib, am y byddai'n arwain at golli adeilad traddodiadol o fewn y Parc Cenedlaethol.  Atebodd y swyddogion trwy ddweud bod toeon talcennog a thoeon talcenni slip yn draddodiadol o fewn y Parc Cenedlaethol, ac roedd dyluniad y cynnig yn briodol.
PENDERFYNIAD: Cymeradwyo'r cais yn amodol ar osod amodau priodol yn ymwneud â chychwyn y gwaith o fewn pum mlynedd, yn unol â chynlluniau wedi'u cymeradwyo, cau'r hen fynedfa, darparu llecyn parcio a throi, tirweddu wedi cwblhau'r datblygiad, manylion cloddiau newydd, datganiad dull ar gyfer mynedfa newydd ac yn olaf amod yn cyfyngu'r defnydd o'r adeiledd garej at ddibenion atodol yn unig.
[Cymerodd y Pwyllgor doriad byr yn y fan hon rhwng 12pm a 12.15pm]
	(e)
	CYFEIRNOD:
	NP/13/0506

	
	YMGEISYDD:
	Mr a Mrs J ac L Smith

	
	CYNNIG:
	Dymchwel rhan o'r tŷ domestig tu fas presennol sydd ynghlwm wrth yr eiddo ac adeiladu estyniadau unllawr i'r ochrau deheuol a gorllewinol er mwyn helaethu'r tŷ tu fas. Yn ogystal â gwaith allanol cysylltiedig, darparu wal gynnal a grisiau mynediad i'r ardd

	
	LLEOLIAD:
	Glanafon, Stryd y Gorllewin Uchaf, Trefdraeth


Adroddwyd yn y cyfarfod fod y cais hwn wedi'i dynnu nôl.
NODWYD.
	(f)
	CYFEIRNOD:
	NP/13/0527

	
	YMGEISYDD:
	APCAP

	
	CYNNIG:
	Newydd defnydd o ganolfan addysg i ganolfan ymwelwyr, ynghyd ag estyniadau a newidiadau, gwaith tirweddu yn y maes parcio, newid defnydd Pantglas o ganolfan ymwelwyr i swyddfa ac ar gyfer defnydd y staff. Estyn y bloc toiledau presennol a chodi adeiledd pabell (lled-barhaol)

	
	LLEOLIAD:
	Caer Oes Haearn Castell Henllys, Felindre Farchog, Crymych


Adroddwyd bod y cais hwn am ganiatâd cynllunio yn cynnig gwneud amrywiaeth o waith ar safle ymwelwyr Caer Oes Haearn Castell Henllys, a oedd yn eiddo i'r Awdurdod, ac o'r herwydd gerbron y Pwyllgor i'w ystyried.  Roedd y cynllun yn cynnwys newid defnydd y ganolfan addysgiadol bresennol ar y safle yn ganolfan ymwelwyr yn cynnwys ystafelloedd mewnol yn darparu cegin, swyddfa, dangosfa, toiledau ac ystafell cynllun agored yn darparu lle ar gyfer caffi newydd yn ogystal â gofod arddangos/dehongli a manwerthu.  Cynigiwyd estyniad ochr i'r adeilad ynghyd â chyntedd â tho arno a  balconi o'i amgylch.  Yn rhan o'r cynigion hefyd roedd gwell mynediad i gerddwyr i'r safle, newid defnydd adeilad Pantglas o ganolfan ymwelwyr i swyddfa a defnydd staff, bloc toiledau estynedig ac adeiledd ar gyfer gweithgareddau plant fyddai'n bosib ei dynnu i lawr.
Roedd y swyddogion o'r farn y byddai'r cais yn arwain at wella'r profiad ymwelwyr yng Nghastell Henllys o ganlyniad i welliannau o ran y defnydd o'r ganolfan addysgiadol bresennol ar y safle yn ogystal â gwella'r mynediad a'r cyfleusterau.  Byddai'r gwaith yn ychwanegu at gymeriad presennol y safle ac ni fyddai'n niweidio nodweddion arbennig yr ardal gyfagos o fewn y Parc Cenedlaethol.  Yn ddibynnol ar amodau priodol i sicrhau dargyfeirio hawl dramwy gyhoeddus ger y bloc toiledau a'r adeileddau pebyll, cymeradwyo manylion yn ymwneud â golwg a ffurf y ramp a thiroedd eraill fydd wedi'u cau a datblygu'n unol â manylion a gyflwynwyd, ac adroddiadau rhywogaethau a choed sydd wedi'u diogelu, ystyrir bod y datblygiad yn dderbyniol ac yn cydymffurfio â'r Cynllun Datblygu Lleol.
Anerchwyd y Pwyllgor wedyn gan Mr Phil Roach, yr ymgeisydd.  Esboniodd fod yr Awdurdod yn gwneud adolygiad sylfaenol o'r hyn oedd yn cael ei wneud yng Nghastell Henllys ac roedd y newidiadau arfaethedig yn fynegiant penodol o hynny.  Yn sylfaenol yr hyn a oedd yn cael ei gynnig oedd cyfnewid defnydd o ddau adeilad ar y safle fel bo'r adeilad diddorol prin ei ddefnydd yn cael ei wneud yn brif atyniad i ymwelwyr tra bo'r adeilad a ddefnyddir ar hyn o bryd at y pwrpas hwnnw yn cael ei neilltuo ar gyfer gwaith swyddfa.  Bydd adrefnu mewnol yn ofynnol ynghyd â pheth estyniadau i adeilad y ganolfan ymwelwyr arfaethedig.  Cynigion eraill - ehangu'r bloc toiled presennol a chodi adeiledd pabell rhannol-barhaol - yn cael eu darparu ar gyfer defnydd gan y llaweroedd o blant sy'n ymweld â'r safle ac roedd y rhain felly wedi'u lleoli i ffwrdd o'r llecyn cyhoeddus.
O ran yr amod i ddargyfeirio'r llwybr troed, gofynnodd yr Aelodau a oedd hi'n bosibl i'w ddargyfeirio hyd yn oed ymhellach i ffwrdd er mwyn osgoi unrhyw wrthdaro gyda gweithgareddau'r plant.  Cynghorodd Rheolwr Mynediad yr Awdurdod taw o dan y gyfraith gynllunio ni ellid dargyfeirio llwybr troed fwy na'r lleiafswm angenrheidiol ar gyfer hwyluso'r datblygiad.  Fodd bynnag gellid sicrhau dargyfeiriad helaethach pe bai'r ymgeisydd yn deisyf hynny o dan ddeddfwriaeth wahanol.
PENDERFYNIAD: Cymeradwyo'r cais yn amodol ar osod amodau yn ymwneud ag amseriad safonol o bum mlynedd, y datblygiad i'w gyflawni'n gwbl unol â'r cynlluniau a gyflwynwyd gan gyfyngu'r defnydd o Bantglas i gyfleusterau staff/swyddfa yn gysylltiedig â Chastell Henllys, sicrhau dargyfeiriad o hawl tramwyo cyhoeddus gerllaw'r bloc toiled a'r adeiledd pabell, cymeradwyo manylion ynghylch golwg a ffurf y ramp a thiroedd eraill fydd yn cael eu cau a datblygu'n unol ag adroddiadau coed a rhywogaethau wedi'u diogelu.
	(g)
	CYFEIRNOD:
	NP/13/0528 (Hysbyseb)

	
	YMGEISYDD:
	PCNPA

	
	CYNNIG:
	Panel Dehongli ar jom iet

	
	LLEOLIAD:
	Gât mynediad, Pentre Ifan, ger Nanhyfer


Gofynnid am ganiatâd hysbyseb ar gyfer panel dehongli'n ymwneud â'r siambr gladdu hanesyddol a adwaenir fel Pentre Ifan.  Byddai'r arwydd yn cael ei osod ar jom yr iet sy'n arwain at y safle hanesyddol.  Adroddwyd bod y cais gerbron y Pwyllgor oherwydd taw Awdurdod y Parc Cenedlaethol oedd yr ymgeisydd.
Roedd y swyddogion o'r farn bod yr arwydd arfaethedig wedi'i leoli'n briodol a'i fod yn dderbyniol o ran maint, lliw, a dyluniad, a'i fod yn cydweddu â chyd-destun hanesyddol y safle.  O'r herwydd nid oedd y cynnig yn effeithio'n andwyol ar fwynder gweledol y llecyn oddi amgylch nac yn achosi niwed i ddiogelwch cyhoeddus.  O'r herwydd ystyriwyd bod yr hysbyseb yn cydymffurfio â pholisiau'r Cynllun Datblygu Lleol, cyfarwyddyd cenedlaethol a rheoliadau hysbysebu, a'r argymhelliad oedd cymeradwyo yn amodol ar gadw amodau.
Anerchwyd y Pwyllgor gan yr ymgeisydd, Mr Phil Roach, wedyn ar y mater hwn yn ogystal â cheisiadau hysbysebion eraill oedd gerbron yr Awdurdod (Cofnod 7(h) hyd 7(y) cyfeir).  Esboniodd ei bod yn fwriad i osod paneli/arwyddion dehongli ar safleoedd lloeren cynhanes ledled gogledd y sir o fewn y Parc Cenedlaethol fel rhan o brosiect Castell Henllys.  Fodd bynnag, am fod y rhain yn safleoedd eiconig byddai'r arwyddion oll yn llai nag A4 o ran maint ac wedi'u lleoli ar bystion gatiau, ac ati, sy'n bod eisoes, er mwyn osgoi'r angen i osod celfi o'r newydd.  Byddai yna leihad yn yr arwyddion o amgylch Castell Henllys ei hun wrth i'r holl arwyddion ar y gaer ei hun gael eu gwaredu gan wneud y safle'n fwy gweladwy.  Byddai yna hefyd agwedd fwy strategol tuag at arwyddion yn y dyffryn.
Roedd yr Aelodau'n gefnogol i'r lleihad cyffredinol mewn arwyddion yng Nghastell Henllys.  Gofynnodd un Aelod a oedd yna fwriad i ddarparu braille ar yr arwyddion, ac atebodd Mr Roach nad oedd yna gynlluniau ar hyn o bryd, ond roedd cyngor wedi'i dderbyn gan ymgynghorydd mynediad yn awgrymu ffont ac arddull a fyddai mor ddarllenadwy â phosib.
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, y datblygiad i'w gyflawni'n gwbl unol â'r cynlluniau a gyflwynwyd, cadw'r dangosiad mewn cyflwr glân a chymen, ac yna ei waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd o ganiatâd hysbysebu i ben.
	(h)
	CYFEIRNOD:
	NP/13/0529 (Hysbyseb)

	
	YMGEISYDD:
	APCAP

	
	CYNNIG:
	Panel Dehongli

	
	LLEOLIAD:
	Jom iet ar y ffordd i mewn i safle Carreg Coetan Arthur, Carreg Coetan, Trefdraeth


Gofynnid am ganiatâd hysbyseb ar gyfer panel dehongli yn ymwneud â'r siambr gladdu Neolithig a adwaenir fel Carreg Coetan Arthur sydd wedi'i lleoli oddi fewn i heol hosan breswyl yn Nhrefdraeth.  Byddai'r arwydd yn cael ei osod ar jom y mynediad pren presennol sy'n arwain at y safle hanesyddol.  Adroddwyd bod y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Roedd y swyddogion o'r farn fod yr arwydd arfaethedig wedi'i osod mewn man priodol a'i fod yn dderbyniol o ran maint, lliw a dyluniad a'i fod yn cyd-weddu â chyd-destun hanesyddol y safle.  O'r herwydd nid oedd y cynnig yn effeithio'n andwyol ar fwynder gweledol yr union lecyn oddi amgylch na chwaith yn achosi niwed i ddiogelwch cyhoeddus.  O'r herwydd ystyriwyd bod yr hysbyseb yn cydymffurfio â pholisïau’r Cynllun Datblygu Lleol, cyfarwyddyd cenedlaethol a rheoliadau hysbysebion, a'r argymhelliad oedd cymeradwyo yn amodol ar osod amodau.
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, y datblygiad i'w gyflawni'n gwbl unol â'r cynlluniau a gyflwynwyd, cadw'r dangosiad mewn cyflwr glân a chymen, ac yna ei waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd o ganiatâd hysbysebu i ben.
	(i)
	CYFEIRNOD:
	NP/13/0530 (Hysbyseb)

	
	YMGEISYDD:
	APCAP

	
	CYNNIG:
	Panel Dehongli

	
	LLEOLIAD:
	Porth Mynediad Agored, ger Mynydd Bach, Foel Drygarn a Charn Menyn, ger Crymych


Gofynnid am ganiatâd hysbyseb ar gyfer codi arwydd panel dehongli i'w osod ar iet hawl tramwy cyhoeddus ger Mynydd Bach, Foel Drygarn a Charn Menyn.  Adroddwyd bod y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Ystyriai'r swyddogion nad oedd yr arwydd arfaethedig yn effeithio'n andwyol ar naill ai fwynder y Parc Cenedlaethol na diogelwch cyhoeddus ar sail ei faint, dyluniad na'i leoliad nac o ran gwaredu pedwar arwydd cysylltiedig yng nghyffiniau'r arwydd arfaethedig.  Ystyriwyd bod yr arwydd felly yn cydymffurfio â pholisiau'r Cynllun Datblygu Lleol ac o'r herwydd yr argymhelliad oedd cymeradwyo yn amodol ar osod amodau.
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, y datblygiad i'w gyflawni'n gwbl unol â'r cynlluniau a gyflwynwyd, cadw'r dangosiad mewn cyflwr glân, cymen a diogel, ac yna ei waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd o ganiatâd hysbyseb, fel sy'n berthnasol i bob caniatâd hysbysebion, i ben.
	(j)
	CYFEIRNOD:
	NP/13/0531 (Hysbyseb)

	
	YMGEISYDD:
	APCAP

	
	CYNNIG:
	Panel Dehongli

	
	LLEOLIAD:
	Mynegbost yn cyfeirio at lwybr ceffylau ger y fynedfa i Maes yr Efydd, ger Mynachlog-ddu, Crymych


Gofynnid am ganiatâd hysbyseb ar gyfer codi arwydd panel dehongli i'w osod ar fynegbost pren yn nodi'r cyfeiriad tuag at leoliad mynediad y llwybr ceffylau ger Maes yr Efydd, Mynachlog-ddu.  Adroddwyd bod y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Roedd y swyddogion o'r farn nad oedd yr arwydd arfaethedig yn effeithio'n andwyol ar fwynder na nodweddion arbennig y Parc Cenedlaethol na chwaith diogelwch cyhoeddus ar sail ei faint, dyluniad na'i leoliad.  Ystyriwyd bod yr arwydd felly yn cydymffurfio â pholisïau’r Cynllun Datblygu Lleol ac o'r herwydd yr argymhelliad oedd cymeradwyo yn amodol ar osod amodau  
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, y datblygiad i'w gyflawni'n gwbl unol â'r cynlluniau a gyflwynwyd, cadw'r dangosiad mewn cyflwr glân, cymen a diogel, ac yna ei waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd o ganiatâd hysbyseb, fel sy'n berthnasol i bob caniatâd hysbysebion, i ben.
	(k)
	CYFEIRNOD:
	NP/13/0532 (Hysbyseb)

	
	YMGEISYDD:
	APCAP

	
	CYNNIG:
	Panel Dehongli

	
	LLEOLIAD:
	Postyn giat mochyn metel yn arwain at Gylch Cerrig Gorsfawr, Mynachlog-ddu


Gofynnid am ganiatâd hysbyseb ar gyfer codi arwydd panel dehongli i'w osod ar bostyn iet pren gerllaw giât mochyn metel, gyferbyn â'r briffordd sy'n arwain at Gylch Cerrig Gorsfawr. Adroddwyd bod y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Roedd y swyddogion o'r farn nad oedd yr arwydd arfaethedig yn effeithio'n andwyol ar fwynder na nodweddion arbennig y Parc Cenedlaethol na chwaith diogelwch cyhoeddus ar sail ei faint, dyluniad na'i leoliad.  Ystyriwyd bod yr arwydd felly yn cydymffurfio â pholisïau’r Cynllun Datblygu Lleol ac o'r herwydd yr argymhelliad oedd cymeradwyo yn amodol ar osod amodau.  
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, y datblygiad i'w gyflawni'n gwbl unol â'r cynlluniau a gyflwynwyd, cadw'r dangosiad mewn cyflwr glân, cymen a diogel, ac yna ei waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd o ganiatâd hysbyseb, fel sy'n berthnasol i bob caniatâd hysbysebion, i ben.
	(l)
	CYFEIRNOD:
	NP/13/0533 (Hysbyseb)

	
	YMGEISYDD:
	APCAP

	
	CYNNIG:
	Panel Dehongli

	
	LLEOLIAD:
	Postyn iet ar y ffordd i mewn at Crugiau Cemaes, ger Nanhyfer, Trefdraeth


Gofynnid am ganiatâd hysbyseb ar gyfer panel dehongli yn ymwneud â chrugfynwent Oes Efydd a adwaenir wrth yr enw Crugiau Cemaes.  Byddai'r arwydd yn cael ei osod ar bostyn iet y fynedfa bren gyfredol sy'n arwain at y safle hanesyddol.  Adroddwyd bod y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Ystyriai'r swyddogion fod yr arwydd arfaethedig wedi'i leoli'n briodol a'i fod o ran maint, lliw a dyluniad yn dderbyniol a'i fod yn cyd-weddu â chyd-destun hanesyddol y safle.  O'r herwydd nid oedd y cynnig yn effeithio'n andwyol ar fwynder gweledol yn union oddi amgylch na chwaith yn achosi niwed i ddiogelwch cyhoeddus.  O'r herwydd ystyriwyd bod yr hysbyseb yn cydymffurfio â pholisiau'r Cynllun Datblygu Lleol, cyfarwyddyd cenedlaethol a rheoliadau hysbysebion, a'r argymhelliad oedd cymeradwyo yn amodol ar osod amodau.
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, y datblygiad i'w gyflawni'n gwbl unol â'r cynlluniau a gyflwynwyd, cadw'r dangosiad mewn cyflwr glân a chymen, ac yna ei waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd a roddir i ganiatâd hysbyseb i ben.
	(m)
	CYFEIRNOD:
	NP/13/0534 (Hysbyseb)

	
	YMGEISYDD:
	APCAP

	
	CYNNIG:
	Panel Dehongli

	
	LLEOLIAD:
	Arwyddbost ar y ffordd i mewn i Hostel Ieuenctid, Pwll Deri, Pencaer, Wdig


Gofynnid am ganiatâd hysbyseb ar gyfer codi arwydd panel dehongli ar arwyddbost pren i ddangos cyfeiriad yr hawl dramwy gyhoeddus sy'n ffurfio rhan o Lwybr Arfordir Penfro.  Adroddwyd bod y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Ystyriai'r swyddogion nad oedd y cynnig yn effeithio'n andwyol ar fwynder na nodweddion arbennig y Parc Cenedlaethol na chwaith diogelwch cyhoeddus ar sail ei faint, ei ddyluniad na'i leoliad.  Ystyriwyd bod yr arwydd felly yn cydymffurfio â pholisïau’r Cynllun Datblygu Lleol ac o'r herwydd yr argymhelliad oedd cymeradwyo yn amodol ar osod amodau.
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, cydymffurfio â'r cynlluniau, cynnal a chadw'r hysbyseb mewn cyflwr glân a chymen, a'i waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd a roddir i bob caniatâd hysbyseb i ben.
	(n)
	CYFEIRNOD:
	NP/13/0535

	
	YMGEISYDD:
	APCAP

	
	CYNNIG:
	Gosod dau arwydd cyn cyrraedd mynedfa Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Adroddwyd yn y cyfarfod fod y cais hwn wedi'i dynnu nôl.
NODWYD.
	(o)
	CYFEIRNOD:
	NP/13/0536 (Hysbyseb)

	
	YMGEISYDD:
	Parc Cenedlaethol Arfordirol Penfro

	
	CYNNIG:
	Gosod dau arwydd cyn cyrraedd mynedfa Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Adroddwyd yn y cyfarfod fod y cais hwn wedi'i dynnu nôl.
NODWYD.
	(p)
	CYFEIRNOD:
	NP/13/0537 (Hysbyseb)

	
	YMGEISYDD:
	APCAP

	
	CYNNIG:
	Gosod dau arwydd cyn cyrraedd y fynedfa ger yr A487 er mwyn helpu ymwelwyr i gyrraedd Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Adroddwyd yn y cyfarfod fod y cais hwn wedi'i dynnu nôl.
NODWYD.
	(q)
	CYFEIRNOD:
	NP/13/0538

	
	YMGEISYDD:
	APCAP

	
	CYNNIG:
	Gosod dau arwydd cyn cyrraedd y fynedfa ger yr A487 er mwyn helpu ymwelwyr i gyrraedd Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Adroddwyd yn y cyfarfod fod y cais hwn wedi'i dynnu nôl.
NODWYD.
	(r)
	CYFEIRNOD:
	NP/13/0539

	
	YMGEISYDD:
	Parc Cenedlaethol Arfordirol Penfro

	
	CYNNIG:
	Gosod polyn totem i groesawu ymwelwyr yn y brif fynedfa i'r safle

	
	LLEOLIAD:
	Caer Oes Haearn Castell Henllys, Felindre Farchog


Gofynnid am ganiatâd cynllunio i godi Polyn Totem pren wedi'i gerfio wrth y brif fynedfa i safle Caer Oes Haearn Castell Henllys.  Ni chredai'r swyddogion fod y cynnig yn achosi unrhyw effaith andwyol sylweddol ar fwynder eiddo yn y gymdogaeth na chwaith ar nodweddion arbennig y Parc Cenedlaethol am na fyddai'n weledol ymwthiol na chwaith wedi'i leoli'n ansensitif a heb gydymdeimlad o fewn y dirwedd.  Ystyrid felly bod y cais yn cydymffurfio â pholisïau perthnasol y CDLl ac o'r herwydd yr argymhelliad oedd cymeradwyo.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Adroddwyd yn y cyfarfod bod yna ymholiad wedi dod i law ynghylch yr arwydd cyhoeddus ond roedd y swyddogion yn hyderus fod yr holl ofynion statudol wedi'u gweithredu'n gywir.
PENDERFYNIAD: Cymeradwyo'r cynllun yn amodol ar osod amodau yn ymwneud â'r cyfnod gorffen o bum mlynedd a chyflawni'r gwaith yn unol â'r cynlluniau sydd wedi'u cymeradwyo.
	(s)
	CYFEIRNOD:
	NP/13/0541 (Hysbyseb)

	
	YMGEISYDD:
	APCAP

	
	CYNNIG:
	Gosod pedwar arwydd cyfeirio ac un arwydd croesawu yng Nghastell Henllys

	
	LLEOLIAD:
	Caer Oes Haearn Castell Henllys, Felindre Farchog


Gofynnid am ganiatâd hysbyseb i godi pedwar arwydd cyfeirio pren yn ogystal ag arwydd croesawu pren i'w gosod mewn gwahanol fannau ar hyd y ffordd fynediad fetel sy'n arwain o'r A487 i Gaer Oes Haearn Castell Henllys.  Nid oedd y swyddogion yn ystyried fod y cynnig yn effeithio'n andwyol ar fwynder y Parc Cenedlaethol na chwaith diogelwch cyhoeddus ar sail ei faint a'i ddyluniad.  Ystyriwyd felly bod y cais yn cydymffurfio â pholisïau perthnasol y CDLl ac o'r herwydd yr argymhelliad oedd cymeradwyo.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
PENDERFYNIAD: Cymeradwyo'r cais yn amodol ar amodau'n ymwneud â'r cyfyngiad o bum mlynedd, cydymffurfio â chynlluniau, cynnal a chadw'r hysbysebion yn eglur, cymen a diogel a'u gwaredu mewn modd a fydd yn bodloni'r ACLl pan ddaw'r cyfnod caniatâd o bum mlynedd, sy'n berthnasol i bob caniatâd hysbysebion, i ben.
	(t)
	CYFEIRNOD:
	NP/13/0542

	
	YMGEISYDD:
	APCAP

	
	CYNNIG:
	Gosod pedwar arwydd cyfeirio acun un arwydd croesawu ym Mhentref Oes Haearn Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Gofynnid am ganiatâd hysbyseb i godi pedwar arwydd cyfeirio pren yn ogystal ag arwydd croesawu pren i'w gosod mewn gwahanol fannau ar hyd y ffordd fynediad fetel sy'n arwain o'r A487 i Gaer Oes Haearn Castell Henllys.  Nid oedd y swyddogion yn ystyried fod y cynnig yn effeithio'n andwyol ar fwynder eiddo yn y cyffiniau na chwaith ar nodweddion arbennig y Parc Cenedlaethol am na fyddent yn weledol ymwthiol na chwaith wedi'u lleoli'n ansensitif na heb gydymdeimlad o fewn y dirwedd.  Ystyriwyd felly bod y cais yn cydymffurfio â pholisïau perthnasol y CDLl ac o'r herwydd yr argymhelliad oedd cymeradwyo.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
PENDERFYNIAD: Cymeradwyo'r cynllun yn amodol ar amodau'n ymwneud â'r cyfnod o bum mlynedd a ganiateir i gyflawni'r gwaith a chyflawni'r gwaith yn unol â'r cynlluniau sydd wedi'u cymeradwyo.
	(u)
	CYFEIRNOD:
	NP/13/0545 (Hysbyseb)

	
	YMGEISYDD:
	APCAP

	
	CYNNIG:
	Gosod arwydd ar gyfer parcio i fysiau ym Mhentref Oes Haearn Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Gofynnid am ganiatâd hysbyseb ar gyfer arwydd parcio bysiau yng Nghaer Oes Haearn Castell Henllys.  Byddai'r arwydd arfaethedig wedi'i osod ar bostyn pren yn dal panel pleth wedi'i leoli o fewn y llecyn a nodir fel maes parcio bysus ar y ffordd fynedfa i safle Castell Henllys.  Byddai'r arwydd arfaethedig yn cymryd lle arwydd parcio bysus melyn sydd yno ar hyn o bryd a byddai o gymorth i ymwelwyr fyddai'n cyrraedd mewn bws.
Roedd y swyddogion o'r farn fod yr arwydd arfaethedig wedi'i leoli'n briodol a'i fod yn briodol o ran maint, lliw a dyluniad ac mewn cydymdeimlad â golwg weledol a nodweddion y lleoliad.  O'r herwydd nid oedd y cynnig yn effeithio'n andwyol ar fwynder y dirwedd union oddi amgylch na chwaith yn y pellter nac yn achosi unrhyw niwed i ddiogelwch cyhoeddus.  O'r herwydd ystyriwyd bod yr hysbyseb yn cydymffurfio â pholisïau perthnasol y Cynllun Datblygu Lleol yn ogystal â rheoliadau hysbysebu ac felly'r argymhelliad oedd cymeradwyo yn amodol ar osod amodau priodol.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, datblygiad i'w gyflawni'n union unol â'r cynlluniau a gyflwynwyd, cynnal a chadw'r dangosiad mewn cyflwr glân a chymen, a'i waredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd, a roddir i ganiatâd hysbyseb, i ben.
	(v)
	CYFEIRNOD:
	NP/13/0546

	
	YMGEISYDD:
	APCAP

	
	CYNNIG:
	Gosod arwydd ar gyfer parcio i fysiau ym Mhentref Oes Haearn Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Gofynnid am ganiatâd cynllunio cyflawn i godi pystion pren yn dal panel pleth lle gosodid arwydd alwminiwm printiedig cyfansawdd. Byddai'r arwydd arfaethedig yn cymryd lle'r arwydd parcio bysus pren presennol sydd wedi'i leoli oddi fewn y llecyn a glustnodwyd yn faes parcio bysus y safle ar y ffordd fynedfa i safle Castell Henllys.  
Roedd swyddogion yn ystyried fod yr arwydd arfaethedig wedi'i leoli'n briodol a'i fod yn dderbyniol o ran dyluniad a deunydd ac yn gydweddus â golwg weledol a nodweddion y lleoliad.  O'r herwydd nid oedd y cynnig yn effeithio'n andwyol ar nodweddion arbennig y Parc Cenedlaethol na chwaith mwynder y gymdogaeth union oddi amgylch.  O'r herwydd ystyriwyd bod y cynnig yn cydymffurfio â pholisïau perthnasol y Cynllun Datblygu Lleol a'r argymhelliad oedd ei gymeradwyo yn amodol ar osod amodau priodol.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
PENDERFYNIAD: Cymeradwyo'r cynllun yn amodol ar amodau'n ymwneud â'r cyfnod o bum mlynedd a ganiateir i gyflawni'r gwaith a chyflawni'r gwaith yn union unol â'r cynlluniau sydd wedi'u cyflwyno.
	(w)
	CYFEIRNOD:
	NP/13/0547

	
	YMGEISYDD:
	APCAP

	
	CYNNIG:
	Gosod tair sedd â llythrennau arnynt ym Mhentref Oes Haearn Castell Henllys (Llawn))

	
	LLEOLIAD:
	Caer Oes Haearn Castell Henllys, Felindre Farchog


Roedd y cais hwn yn gofyn am ganiatâd i osod tair sedd bren â chefnau pwyso o ddur di-staen wedi'u gosod ar y llwybr heb fetel sy'n arwain at y Tai Crwn Oes Haearn oddi fewn Caer Oes Haearn Castell Henllys.   Nid ystyrid bod y cynnig yn mynd i achosi unrhyw effaith andwyol sylweddol ar fwynder eiddo cyfagos neu ar nodweddion arbennig y Parc Cenedlaethol am na fyddai'n weledol ymwthiol neu wedi'i leoli'n ansensitif a heb gydymdeimlad â'r dirwedd.  Roedd y swyddogion felly yn ystyried bod y cais yn cydymffurfio â pholisïau perthnasol y CDLl ac o'r herwydd yr argymhelliad oedd cymeradwyo.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
Mewn ymateb i gwestiwn gan Aelodau yn ymwneud â dyluniad y seddau, esboniodd Mr Phil Roach, yr ymgeisydd, bod yr Awdurdod am ddefnyddio peth haearn yn nyluniad y seddau oherwydd mai Caer Oes Haearn oedd y lleoliad.  Esboniodd mai'r gobaith oedd sicrhau grant gan Gyngor y Celfyddydau i wneud y dyluniad yn fwy diddorol a man cychwyn oedd y dyluniad a gyflwynwyd hyd yma.  
PENDERFYNIAD: Cymeradwyo'r cynllun yn amodol ar amodau'n ymwneud â'r cyfnod o bum mlynedd a ganiateir i gyflawni'r gwaith a chyflawni'r gwaith yn union unol â'r cynlluniau sydd wedi'u cymeradwyo.
	(x)
	CYFEIRNOD:
	NP/13/0549

	
	YMGEISYDD:
	APCAP

	
	CYNNIG:
	Gosod arwyddion cyfeirio ar gyfer y maes parcio ym Mhentref Oes Haearn Castell Henllys. Gosodiad sengl sy'n cynnwys tri phanel arwyddion

	
	LLEOLIAD:
	Caer Oes Haearn Castell Henllys, Felindre Farchog


Gofynnid am ganiatâd i godi adeiledd fyddai'n cynnwys tri phanel pleth ac arnyn nhw dri arwydd alwminiwm printiedig cyfansawdd. Byddai'r cynnig wedi'i leoli gerllaw'r llwybr troed sy'n arwain o'r maes parcio ar y ganolfan ymwelwyr yng Nghastell Henllys.
Er bod yr adeiledd pren o gryn faintioli ystyriai'r swyddogion ei fod wedi'i osod yn briodol a'i fod yn dderbyniol o ran dyluniad a deunyddiau ac yn cydweddu â golwg weledol a nodweddion y llecyn.  Byddai'r arwyddion hefyd yn cymryd lle nifer o arwyddion ar wahân ar y safle.  O'r herwydd ni fyddai'r cynnig yn effeithio'n andwyol ar nodweddion arbennig y Parc Cenedlaethol nac ar fwynder y gymdogaeth union oddi amgylch.  O'r herwydd ystyriwyd bod y cynnig yn cydymffurfio â pholisïau perthnasol y Cynllun Rheoli Datblygu a'r argymhelliad oedd cymeradwyo yn amodol ar osod amodau priodol.
Roedd y cais gerbron y Pwyllgor am mai Awdurdod y Parc Cenedlasethol oedd yr ymgeisydd.
PENDERFYNIAD: Cymeradwyo'r cynllun yn amodol ar amodau'n ymwneud â'r cyfnod o bum mlynedd a ganiateir i gyflawni'r gwaith a chyflawni'r gwaith yn union unol â'r cynlluniau sydd wedi'u cyflwyno.
	(y)
	CYFEIRNOD:
	NP/13/0550 (Hysbyseb)

	
	YMGEISYDD:
	Parc Cenedlaethol Arfordirol Penfro

	
	CYNNIG:
	Gosod arwyddion cyfeirio ar gyfer y maes parcio ym Mhentref Oes Haearn Castell Henllys. Gosodiad sengl sy'n cynnwys tri phanel arwyddion

	
	LLEOLIAD:
	Caer Oes Haearn Castell Henllys, Felindre Farchog


Gofynnid am ganiatâd hysbyseb ar gyfer arwyddion maes parcio a fyddai'n un gosodiad yn cynnwys tri phanel ym Mhentref Oes Haearn Castell Henllys.  Byddai'r tri arwydd yn cael eu gosod ar banel pleth yn cael eu dal gan bystion pren ac wedi'u lleoli gerllaw'r llwybr troed sy'n arwain o'r maes parcio i'r ganolfan ymwelwyr.
Heb anwybyddu'r ffaith fod y cynnig yn cynnwys ychwanegiad o dri arwydd mawr o fewn cefn gwlad roedd y swyddogion yn ystyried bod yr arwyddion wedi'u lleoli'n briodol a'u bod yn dderbyniol o ran maint, dyluniad a lliw ac yn gweddu i olwg gweledol a nodweddion y llecyn.  Yn wyneb yr uchod ac o gymryd i ystyriaeth fod y cynnig yn cyfuno'r arwyddion cyfredol, ni fyddai'r cynnig yn effeithio'n andwyol ar fwynder y dirwedd union gerllaw nac yn y pellter na chwaith yn niweidio diogelwch cyhoeddus.  O'r herwydd ystyrid bod yr hysbyseb yn cydymffurfio â pholisïau perthnasol y Cynllun Datblygu Lleol yn ogystal â rheoliadau hysbysebu, a'r argymhelliad oedd cymeradwyo yn amodol ar osod amodau priodol.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.
PENDERFYNIAD: Cymeradwyo'r cais yn amodol ar osod amodau'n ymwneud ag amseriad safonol o bum mlynedd, datblygiad i'w gyflawni'n union unol â'r cynlluniau a gyflwynwyd, cynnal a chadw'r dangosiadau mewn cyflwr glân a chymen, a'u gwaredu mewn modd a fydd yn bodloni'r awdurdod cynllunio lleol pan ddaw'r cyfnod safonol o bum mlynedd, a roddir i ganiatâd hysbyseb, i ben.
	(z)
	CYFEIRNOD:
	NP/13/0543

	
	YMGEISYDD:
	Parc Cenedlaethol Arfordirol Penfro

	
	CYNNIG:
	Gosod Arwydd Hysbysebu Achlysur ym Mhentref Oes Haearn Castell Henllys

	
	LLEOLIAD:
	Caer Oes Haearn Castell  Henllys, Felindre Farchog


Adroddwyd yn y cyfarfod fod y cais hwn wedi'i dynnu nôl.
NODWYD.
	(aa)
	CYFEIRNOD:
	NP/13/0544 (Hysbyseb)

	
	YMGEISYDD:
	Parc Cenedlaethol Arfordirol Penfro

	
	CYNNIG:
	Gosod Arwydd Hysbysebu Achlysur ym Mhentref Oes Haearn Castell Henllys

	
	LLEOLIAD:
	Caer Oes Haearn Castell Henllys, Felindre Farchog


Adroddwyd yn y cyfarfod fod y cais hwn wedi'i dynnu nôl.
NODWYD.
	(ab)
	CYFEIRNOD:
	NP/13/0557

	
	YMGEISYDD:
	APCAP

	
	CYNNIG:
	Cyfnewid cerrig sarn o goncrid am uned cwlfer concrid

	
	LLEOLIAD:
	Cerrig Sarn, Sandy Haven


Gofynnid am ganiatâd cynllunio ar gyfer gwaith i osod uned cwlfer concrid yn lle'r cerrig sarn concrid presennol ar draws Sandy Haven Pill a fyddai'n ffurfio llwybr wyneb newydd ar gyfer croesi ar adeg llanw isel.  Roedd y cerrig sarn yn rhan o'r Llwybr Cenedlaethol Llwybr Arfordirol Penfro rhwng Herbrandston a Sandy Haven a byddai'r uned cwlfer newydd yn cael ei gosod yn yr un man ar y llwybr.  
Ni chafwyd gwrthwynebiadau i'r cynnig gan ymgynghorwyr statudol na'r un trydydd parti.  Roedd safle'r cais oddi fewn i Ardal Gadwraeth Forol Arbennig Sir Benfro (SAC) yn ogystal â Safle Diddordeb Gwyddonol Arbennig Dyfrffordd Aberdaugleddau.  O dan Reoliad 61 o Reoliadau Diogelu Cynefinoedd a Rhywogaethau 2010 roedd yna reidrwydd cyfreithiol i ystyried p'un a oedd cynllun neu brosiect nad oedd yn uniongyrchol gysylltiedig â rheolaeth safle Ewropeaidd neu nad oedd yn angenrheidiol i reolaeth safle Ewropeaidd yn debygol o gael effaith sylweddol ar y safle hwnnw ac, os felly, i wneud asesiad priodol o'r goblygiadau o ran y safle hwnnw yng nghyd-destun ei amcanion cadwriaethol. Yn y cyd-destun hwn mae'r ymadrodd 'cynllun neu brosiect' yn cynnwys cynigion datblygu neu unrhyw beth arall a allai arwain at weithgaredd a fedrai gael goblygiadau ar gyfanrwydd safle Ewropeaidd a rhwydwaith Natura 2000. Roedd y sgrinio priodol wedi'i wneud gan Ecolegydd yr Awdurdod ac roedd wedi cynghori na fyddai unrhyw effaith sylweddol tebygol ar nodweddion Ardal Gadwraeth Forol Arbennig Sir Benfro, yn codi o'r prosiect a ddisgrifiwyd yn y cais cynllunio a'r ddogfennaeth gefnogol, yn amodol ar gydymffurfio â datganiad dull.  Adroddwyd yn y cyfarfod fod Cyfoeth Naturiol Cymru wedi cytuno'n ffurfiol â'r safbwynt hwn.
Roedd y cynnig wedi codi o ganlyniad i bryder ynghylch cyflwr presennol y groesfan bren a'r cerrig sarn presennol ar draws Sandy Haven Pill y mae'n bosib ei chroesi ar lanw isel. Roedd gwaith cynnal a chadw ar y cerrig sarn presennol yn anodd oherwydd cyflwr y dirwedd ac ystyrid bod amlder y gwaith a'r gost o gynnal y llwybr bellach yn anghynaladwy. Mae natur y cerrig sarn eu hunain yn golygu na all pawb sy'n tramwyo'r Llwybr Cenedlaethol eu defnyddio; ni all plant ifanc, y rhai sy'n ei chael yn anhawdd i gerdded a seiclwyr groesi'n ddiogel. Ystyrid y byddai gosod uned gwlfer yn darparu gwell wyneb, wyneb diogelach gan sicrhau y byddai rhan o'r Llwybr Cenedlaethol yn fwy hylaw i nifer fawr o ddefnyddwyr. Tra bydden nhw'n edrych yn fwy peirianyddol o ran golwg fe fyddai gan yr uned gwlfer wyneb o ansawdd tywod na fyddai'n bosib i neb lithro arno ac fe fyddai'n gweddu'n briodol i'r dirwedd oddi amgylch. Byddai'r uned gwlfer yn cael ei gosod ar yr un aliniad a'r un uchder a'r cerrig presennol er mwyn galluogi badau i dramwyo'n rhydd ar adeg llanw uchel.
Roedd y cais gerbron y Pwyllgor am mai Awdurdod y Parc Cenedlaethol oedd yr ymgeisydd.  Fodd bynnag, yr argymhelliad oedd cymeradwyo yn amodol ar osod amodau.
Holodd un Aelod p'un a fyddai gosod uned gwlfer goncrid yn lle'r cerrig sarn yn caniatáu i froc môr gael ei ddal ac atebodd y swyddogion trwy ddweud nad oedd yr uned gwlfer yn gadarn ond yn agored yn y canol a ph'run bynnag doedd hyn ddim yn ystyriaeth. Nododd aelod arall fod gan Gyngor Cymuned Llanisan-yn-Rhos bryder ynghylch y ffaith na ymgynghorwyd â nhw ynghylch y cynnig cyn cyflwyno'r cais cynllunio ond, fodd bynnag, roedden nhw'n lled gefnogol i'r angen i osod cerrig sarn yn lle'r rhai presennol.
PENDERFYNIAD: Cymeradwyo'r cais yn amodol ar osod amodau'n ymwneud ag amser, yn unol â chynlluniau a gyflwynwyd ac amodau a argymhellwyd gan ymgynghorwyr statudol.
	(ac)
	CYFEIRNOD:
	NP/13/0564

	
	YMGEISYDD:
	Ystad Parc Slebets

	
	CYNNIG:
	Newid defnydd Slebech Park yn westy/cyfleusterau cynadledda a datblygiadau cysylltiedig yn cynnwys:- wyth caban eco newydd i deuluoedd; preswylfa newydd isel ei heffaith i’r rheolwr; adfer yr hen gynelau i ddarparu meithrinfa ar y safle; cyfleuster pwll/sba; llecyn ymlacio The Hide; estyniad ystafell haul i Fwyty'r Parc; ystafell ddigwyddiadau barhaol Ystafell yr Harbwr; adsefydlu'r hen dai gwydr gyda thŷ palmwydd yn ganolog; ailfodelu'r Bwthyn Ferrymans; mewnlenwi ystafelloedd gwely'r clos gydag ystafell seremoni briodas wydrog uwchben; addasu'r plasdy yn nifer o ystafelloedd gwely moethus gyda phentisiau newydd ar y to; ailfodelu ystafelloedd gwely y stablau cyfredol a'r clos a mewnlenwi'r fynedfa; canolfan ynni newydd; bloc preswyl newydd i'r staff; estyniad i'r adeiladau fferm presennol i ddarparu canolfan marchogaeth, stablau, canolfan hyweddu/neidio ceffylau dan do, bwthyn gwastrawd a llwybrau trotian ar y ffordd, ac ati; ailfodelu adeiladau presennol clos yr ystâd ar gyfer storio'n ymwneud â datblygiad; darparu adnodd addysg wledig a mynediad i lynnoedd/coedwigoedd ac ati; ailfodelu dau fwthyn presennol yr ystâd i ddarparu fflatiau ar gyfer y staff (ni chyffyrddir a'r porthdy presennol); agor y llwybrau ceffylau i ddarparu mynediad i Cleddau Ddu yn ogystal ag (yn amodol ar gytundeb y perchnogion gyferbyn) estyniad i'r Rhwydwaith Seiclo Sustrans gerllaw ynghyd â mesurau diogelu ystlumod ar bron pob un o'r adeiladau, caniatàu rhywogaethau pellach o fywyd gwyllt i ymweld â'r safle a chysylltu'r ganolfan addysg â chamerau cylch cyfyng; amrywiol fannau pasio ar ffordd yr ystâd a gwaith dirweddu ledled yr ystad.

	
	LLEOLIAD:
	Parc Slebets, Slebets, Hwlffordd


Adroddwyd yn y cyfarfod fod y cais hwn wedi'i dynnu nôl.
NODWYD.
9.
Apeliadau

Adroddodd y Pennaeth Rheoli Datblygu ynghylch wyth o apeliadau (yn erbyn penderfyniadau cynllunio’r Awdurdod) oedd ar hyn o bryd wedi’u cofrestru gyda Llywodraeth Cymru a manylodd ynghylch y datblygiadau diweddaraf o ran y broses apêl ymhob achos.  Adroddwyd am benderfyniad apêl ar gyfer llain mewnlenwi gyferbyn â Greenhill, Heol Portclew, Freshwater East, Penfro a gafodd ei wrthod, a gwrthodwyd cais am gostau.

NODWYD.
10.
Gorchymyn Gwaharddiad - Cwarre Penberi, Tyddewi
Adroddwyd bod Polisi 26 o'r Cynllun Datblygu Lleol o ran gofynion Polisi Cynllunio Mwynau Cymru yn nodi, lle bo'r Awdurdod wedi'i fodloni fod cloddio a gweithio mwynau neu ollwng gwastraff mwynau wedi peidio yn barhaol, byddai'n ymchwilio i'r priodoldeb o weini Gorchymyn Gwaharddiad ar y perchnogion.  Roedd ystyriaethau pellach ynghylch y broses o wneud a gweini Gorchymyn Gwaharddiad wedi'u gosod allan yn yr adroddiad.
O fewn y Parc Cenedlaethol roedd safle cwarre Fferm Penberi, Tyddewi yn cael ei ystyried yn segur gan yr Awdurdod ac roedd yr adroddiad yn darparu asesiad o'r materion perthnasol a ystyriwyd wrth ddod i'r casgliad fod cloddio a gweithio mwynau neu ollwng gwastraff mwynau ar y safle wedi peidio'n barhaol.  Argymhellwyd, felly, cymeradwyo paratoi Gorchymyn Gwaharddiad i atal ailddechrau gweithio mwynau yng Nghwarre Penberi gan gynnwys amod yn ei gwneud yn ofynnol dymchwel adeiladau gwag sydd ar y safle er lles y dirwedd a mwynder gweledol.
Holodd yr Aelodau p'un a oedd yna drafodaethau wedi'u cynnal gyda pherchennog y cwarre, yn benodol o ran y gost o ddymchwel yr adeiladau gwag ar y safle a gwaredu'r gwastraff fyddai'n deillio o hynny.  Atebodd Cynghorydd Mwynau'r Awdurdod fod trafodaethau wedi bod ar y gweill dros nifer o flynyddoedd.  Ychwanegodd y Pennaeth Rheoli Datblygu y byddai'r Gorchymyn yn nodi'n eglur pa adeiladau fyddai angen eu gwaredu a byddai hyn yn cael ei hysbysu.
PENDERFYNWYD:
a)  Paratoi Gorchymyn Gwaharddiad i atal ailddechrau gweithio mwynau yng Nghwarre Penberi, ei gymeradwyo ac yna hysbysu'r Gorchymyn a'i gyflwyno i Lywodraeth Cymru i'w gadarnhau.
b) Cynnwys amod adfer yn y Gorchymyn Gwaharddiad yn ei gwneud yn ofynnol i ddymchwel yr adeiladau segur sydd ar y safle er lles y dirwedd a mwynder gweledol a chymeradwyo hynny.
11.
Ceisiadau/rhybuddion wedi'u dirprwyo
Deliwyd â 30 o geisiadau/rhybuddion ers y cyfarfod diwethaf o dan y cynllun dirprwyo pwerau oedd wedi’i fabwysiadu gan y Pwyllgor, ac fe gyflwynwyd y manylion i’r Aelodau er gwybodaeth. O’r 30 adroddwyd bod dau wedi’u gwrthod, un wedi'i ganslo a phedwar wedi'u tynnu nôl.
NODWYD.
12.
Materion brys
PENDERFYNWYD oherwydd amgylchiadau arbennig y dylid codi'r mater canlynol fel mater o frys yn unol ag Adran 100(B)(4)(b) o Ddeddf Llywodraeth Leol 1972.
13.
Cyfarfod â'r Gweinidog Tai ac Adfywio
Hysbyswyd yr Aelodau gan y Cadeirydd fod yna gyfarfod wedi'i gynnal ddydd Iau diwethaf, 16  Ionawr, rhwng y Gweinidog Tai ac Adfywio, Carl Sargeant, Cadeirydd yr Awdurdod, Cadeirydd y Pwyllgor Rheoli Datblygu ynghyd â swyddogion.  Yn y cyfarfod cydnabu'r Gweinidog y gwelliannau yn y gwasanaeth Cynllunio a ddarparwyd gan yr Awdurdod dros y pedair blynedd ddiwethaf, yr angen am Gynllun Datblygu Lleol ar gyfer yr Awdurdod yn ogystal â chyfle i Aelodau o Awdurdod y Parc Cenedlaethol i gymryd penderfyniadau.  Ond fe ofynnodd am fwy o gydweithrediad i wella perfformiad gan fynnu sefydlu prosiect peilot gyda Chyngor Sir Penfro (CSP) i ganfod sut i weithredu'n well, a byddai'r prosiect yn cael ei gefnogi gan swyddogion Llywodraeth Cymru.  Byddai cylch gorchwyl y prosiect yn cael ei gytuno gan CSP, APCAP a Llywodraeth Cymru ar y cyd.  Nododd y Cadeirydd fod yr Awdurdod eisoes wedi cydweithredu'n sylweddol ac y byddai'r prosiect hwn yn fodd o ganolbwyntio ymhellach ar y gwaith a gwella'r gwasanaeth. Ond nododd y gallai cyhoeddi Adroddiad Williams gael effaith sylweddol ar y prosiect peilot hwn.
NODWYD.

